Samkomulag

um samstarf sveitarfélaga 
1. gr.

Sveitarfélögin Borgarfjarðarhreppur, Fljótsdalshérað og Fljótsdalshreppur gera með sér eftirfarandi samkomulag um samstarf.
2. gr.
Markmið samkomulagsins er að skapa formlegan vettvang fyrir sveitarfélögin til að fjalla um sameiginleg málefni eða úrlausn mála er snerta sveitarfélögin sameiginlega.
Meðal málefna sem til umræðu og afgreiðslu eftir atvikum eru:

Fjallskil, safnamál, svæðisskipulag, sameiginleg félagsmálanefnd samkvæmt samningi þar um, dvalarheimili, brunavarnir, málefni SSA, málefni menningarráðsins,  önnur tilfallandi mál.

3. gr.

Framkvæmdastjórar og eða oddvitar sveitarfélaganna skulu halda tvo fasta fundi á ári og skal annar fundurinn haldinn í byrjun október en hinn í apríl. Á fundunum skal m.a. ræða stefnumótun í sameiginlegum verkefnum svo og fjárhagsáætlanir þeirra og ársreikninga. Bæjarstjóri Fljótsdalshéraðs boðar fasta fundi sveitarfélaganna.
Hægt er að óska eftir fundi hvenær sem er ef þurfa þykir.

Sveitarstjórnir sveitarfélaganna skulu hittast tvisvar á kjörtímabili, annars vegar á fyrsta ári kjörtímabilsins og hins vegar á þriðja ári tímabilsins. 
4. gr.

Í samstarfsverkefnum sveitarfélaganna verði almenna reglan sú að skipaðar skulu sérstakar sameiginlegar nefndir sem sjá um umsýslu og rekstur málefnisins. Framkvæmdastjórar sveitarfélaganna hafa setu- og tillögurétt í slíkum nefndum. Lögð skuli áhersla á að slík samstarfsverkefni tilheyri stjórnsýslu eins sveitarfélags.

5. gr.

Kostnaði sem leiðir af ákvæðum þessa samkomulags skal jafna niður á sveitarfélögin í hlutfalli við íbúatölu þeirra á næstliðnu ári nema samstarfssamningar kveði á um aðra kostnaðarskiptingu. Kostnað vegna funda samkvæmt 3. grein bera sveitarfélögin í samræmi við fjölda eigin fulltrúa.
6. gr.

Samkomulag  þetta er ótímabundið en endurskoða skal það óski eitthvert aðildarsveitarfélaganna þess svo og ef aðstæður breytast, t.d. sveitarfélagaskipan á svæðinu.

Samkomulag þetta gildir frá 1. janúar 2006 og kemur í stað samþykktar frá 30. mars. 2001. 

